
Domba-domba Tuhan [029z]
Pada hari keenam penciptaan, Tuhan menyatakan kehendaknya agar bumi dipenuhi dengan makhluk-makhluk hidup (Kejadian 1:24-26).

Semua jenis lembu ternakan, domba serta kambing mempunyai kaitan secara biologi kerana semuanya adalah ahli famili bovidae. Ciri-ciri famili ini adalah:

1. Ruminan atau pemamah biak,

2. Berkuku belah, dan,

3. Mereka semua memiliki tanduk-tanduk berongga.

Setiap satunya menyetujui tuntutan-tuntutan Alkitab bagi kebersihan (rohani) seperti yang dinyatakan di dalam Imamat 11 dan Ulangan 14, dan kerana itu boleh dimakan.

Sepertimana yang kita baca di dalam Kejadian 1:26, manusia diberikan kuasa oleh Tuhan untuk memerintah binatang-binatang sejak dari penciptaan. Ianya menjadi tanggungjawab kita untuk berbuat demikian dengan cara yang betul. Oleh itu, pekerjaan sebagai gembala telahpun ditakdirkan sejak dari mula lagi.

Jadi kita lihat dari segi pandangan Alkitab bahawa posisi gembala di dalam menyelenggarakan binatang-binatang halal yang Tuhan telah sediakan untuk manusia makan. Binatang-binatang halal merupakan karunia Tuhan untuk kita sebagai makanan, agar kita dapat hidup di atas bumiNya ini di dalam batas sistem yang telah disediakanNya untuk kesejahteraan kita.

Sewaktu zaman-zaman Alkitab, peranan utama kambing domba adalah untuk menyumbangkan bulu (Imamat 13:47-48; Ayub 31:20), daging (1Samuel 14:32), kulit (Keluaran 25:5; Ibrani 11:37), susu (Ulangan 32:14; Yesaya 7:21-22), dan hasil-hasil lain contohnya tanduk untuk tabung isian dan alat musik (1Samuel 16:1 and Yosua 6:4). Begitu juga dengan hari ini.

Pada zaman dahulu, bulu kambing merupakan suatu komoditi yang berharga, dan kerana itu merupakan suatu cara yang penting untuk berdagang. Kambing domba juga dikaitkan dengan kekayaan seseorang itu.

Daripada Alkitab kita mengetahui tentang sifat kambing domba. Daripada 2Samuel 12:3, kita tahu bahawa ia penyayang. Daripada Yesaya 53:7, Yeremia 11:19 dan Yohanes 10:34, domba tidak suka berlawan. Daripada Mikha 5:8 dan Matius 10:16, domba secara relatifnya tidak dapat mempertahankan diri dan, paling penting sekali, daripada Bilangan 27:17, Yehezkiel 34:5 dan Matius 9:36; 26:31, mereka sentiasa memerlukan penjagaan dan pemerhatian.

Di dalam Perjanjian Lama, apabila seorang gembala dan kawanan dombanya dibincangkan, ianya biasanya secara literal. Sementara di dalam Perjanjian Baru pula, ianya lazimnya merupakan suatu bayangan.

Menghairankan bagi kebanyakan orang, kambing domba sebenarnya agak pintar juga. Ia berkelakuan tidak tentu arah pada masa-masa tertentu kerana sifatnya yang mudah dilukai.

Pada zaman dahulu, pengurusannya berbeza sekali. Gembala memimpin domba-dombanya dari hadapan. Domba-domba akan mendengar suaranya dan mengikut, selamat di dalam kehadirannya itu. Apabila domba-domba berasa selamat, mereka akan meragut rumput seolah-olah dalam keadaan mengelamun dan berjalan-jalan ke sana-sini tanpa menghiraukan sekitaran mereka.

Domba melihat, mendengar, berfikir dan belajar seperti binatang-binatang lain. Setiap binatang mempunyai tahap kebijaksanaan yang berlainan, sama seperti manusia. Tidak semua daripada binatang itu yang dapat mempelajari kelakuan yang dijangkakan daripada mereka. Ada domba yang mengambil masa yang lebih lama untuk maju; ada pula yang belajar pantas. Biasanya ia bergantung pada pengalaman-pengalaman sebelumnya dengan manusia serta pengalaman-pengalaman di dalam batas sekitaran latihan mereka.

Lazimnya, lebih besar keinginannya, lebih kuat lagi azam binatang itu untuk belajar dan dengan itu mendapatkan ganjarannya dalam bentuk makanan yang sedap. Oleh itu, berbahagialah sesiapa yang lapar dan mendahagakan kebenaran.

Menarik juga untuk memerhatikan bahawa domba yang terlatih, apabila dimasukkan di dalam suatu kawanan domba, disebabkan pertumbuhannya, akan menjadi satu pemimpin di dalam kawanan tersebut dan yang lain akan mengikutinya. Oleh itu, kita menjadi penjala manusia.

Daripada ini kita dapat simpulkan bahawa kambing domba adalah sensitif, bersikap pemerhati dan berjaga-jaga. Mereka mempunyai kebolehan ingatan yang tidak disangkakan, dan seekor domba yang lebih pandai dapat mempelajari banyak tugas.

Domba adalah binatang herbivor dan kerana itu bukan pemangsa binatang-binatang lain. Mereka cukup senang di dalam sekitaran yang selamat, tidak berbahaya dan tidak mengganggu. Keperluan mereka sedikit sahaja dan mereka akan hanya berbuat bising apabila lapar atau takutkan bahaya.

Alkitab memperkatakan tentang kambing domba yang mendengar dan menurut suara gembala (Yohanes 10:3) dan para gembala dapat memanggil domba-domba mereka dengan nama (lihat karya Dia Memanggil Mereka menurut Nama: Suata Kajian Mazmur 23 [018]).

Memahami sifat domba membolehkan kita memahami dengan lebih dalam lagi fungsi serta kepentingan tugas gembala.

Budaya Ibrani yang mengembalakan domba dibenci oleh ketetapan fikiran Mesir. Cara fikiran Mesir diketahui daripada Alkitab, sebagai suatu proses fikiran anti-Tuhan. Orang-orang Mesir merupakan suatu bangsa pedagang yang kaya. Mereka merupakan kapitalis yang menginginkan kekayaan dan kemakmuran dalam bentuk benda-benda fizikal. Gaya fikiran sebegini mendorong mereka memperhambakan Israel.

Daripada Alkitab kita tahu bahawa Yesus Kristus adalah Gembala kita dan kita adalah kawanan dombanya. Namun begitu, kita juga ditakdirkan untuk menjadi gembala-gembala sepertimana Kristus adalah seorang gembala. Ini digariskan di dalam Roma 8:17. Dari sini, kita dapat simpulkan bahawa ianya tanggungjawab kita sekarang untuk belajar bagaimana menjadi seorang gembala sepertimana Yesus adalah seorang gembala.

Dalam ertikata sebenar, tugas-tugas asas seorang pengurus ladang dari segi menjaga binatang ternakannya terletak pada dua kategori utama; pemberian makanan dan air; melindungi dan menyembuh. Ini pernah, dan masih adalah, tugas para gembala. Pemberian makanan kepada domba merupakan tanggungjawab terpenting gembala.

Alkitab jelas tentang peranan gembala. Gembala haruslah mencari padang rumput serta air untuk kawanannya (Mazmur 23:3; Yehezkiel 34:2,9,13).

Tugas utama Kristus adalah memberi makan kepada dombanya. Kita ketahui ini daripada Yohanes 21:15-17. Kristus tegas mengenai pemberian makanan kawanan dombanya. Di sinilah pelayanan diperintahkan untuk menyebarkan firman kebenaran sepertimana yang dinyatakan Alkitab. Sepertimana gembala-gembala yang baik diwajibkan memupuk kawanan, begitu juga para pelayan [jemaat] diwajibkan menyebarkan kebenaran itu sebagai penyubur kawanan umat. Jika kita tidak mengajar kebenaran yang diperintahkan Tuhan, kita adalah seumpama pencuri (Yohanes 10:1; 10:10).

Pencuri tersebut sedia ada di situ untuk menipu serta mencuri mahkota kita agar kita tidak bersama dengan Kristus di dalam kebangkitan pertama itu dan dengan itu melepaskan kedudukan kita sebagai sebahagian daripada umat-umat pilihan.

Tugas terbesar seorang gembala adalah perlindungan kawanan dombanya. Hari ini, kita mempunyai kemudahan teknologi seperti bahan-bahan pemagaran, senapang untuk membunuh binatang-binatang liar, lampu sorot untuk memeriksa binatang-binatang itu pada waktu malam dan suatu dunia yang mempunyai lebih ramai penduduk dengan sempadan-sempadan tetap di dalam suatu sistem yang lebih tersusun.

Sewaktu zaman-zaman Alkitab, pada setiap malam para gembala akan memimpin kambing domba ke dalam kandang (Kejadian 31:39; 1Samuel 17:34). Gua-gua juga digunakan sebagai kandang (Yesaya 24:3). Pintu masuk gua-gua tersebut biasanya dijaga oleh gembala itu sendiri (Yohanes 10:7,9).

Perintah jelas yang kita ada adalah untuk menggembalakan domba-domba Tuhan. Kita dihakimi menurut bagaimana kita menjaga kepentingan sesama sendiri, sebagai gembala dan sebagai domba. Setiap satu kita adalah gembala dan juga domba. Marilah kita mengasihi sesama sendiri sepertimana gembala kita mengasihi kita.

